
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

Ո Ր Ո Շ Ո Ւ Մ
-----------2015 թվականի          N-----Ն

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2015 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ԴԵԿՏԵՄԲԵՐԻ 18-Ի N 1515-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅԱՆԸ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՄԱՎԻՐԻ ՄԱՐԶՊԵՏԱՐԱՆԻՆ ԳՈՒՄԱՐ ՀԱՏԿԱՑՆԵԼՈՒ ԵՎ ԳՆՄԱՆ ԳՈՐԾԸՆԹԱՑԸ ԿԱԶՄԱԿԵՐՊԵԼՈՒ ՄԱՍԻՆ    

«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին և 23-րդ հոդվածի 3-րդ մասին համապատասխան՝ Հայաստանի Հանրապետության կառավարությունը    ո ր ո շ ու մ     է.
[bookmark: _GoBack]1. «Հայաստանի Հանրապետության 2015 թվականի պետական բյուջեի մասին» Հայաստանի Հանրապետության օրենքի N 1 հավելվածում կատարել վերաբաշխում և Հայաստանի Հանրապետության կառավարության 2014 թվականի դեկտեմբերի 18-ի «Հայաստանի Հանրապետության 2015 թվականի պետական բյուջեի կատարումն ապահովող միջոցառումների մասին» N 1515-Ն որոշման NN 5 և 11 հավելվածներում կատարել փոփոխություններ ու լրացումներ` համաձայն  NN 1, 2, 3, 4  հավելվածների:
2. Հայաստանի Հանրապետության Արմավիրի մարզի Բաղրամյանի գյուղական  համայնքի վարչական սահմաններում գտնվող Մուսա լեռան հերոսամարտի հուշահամալիրի հիմնանորոգման և բարեկարգման  աշխատանքներն իրականացնելու նպատակով Հայաստանի Հանրապետության պաշտպանության նախարարությանը 2015 թվականի ինն ամսում հատկացնել 35,000.0 հազ. դրամ՝ Հայաստանի Հանրապետության 2015 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Շենքերի և շինությունների կապիտալ վերանորոգում» հոդվածով): 
3. Հայաստանի Հանրապետության Արմավիրի մարզի Մուսալեռ գյուղական  համայնքի Ֆրանց Վերֆելի և Լուի Դարթիժ դյու Ֆուրնեի փողոցների նորոգման և բարեկարգման աշխատանքներն իրականացնելու նպատակով Հայաստանի Հանրապետության Արմավիրի մարզպետարանին 2015 թվականի ինն ամսում հատկացնել 5,000.0 հազ. դրամ՝ Հայաստանի Հանրապետության 2015 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին (բյուջետային ծախսերի տնտեսագիտական դասակարգման «Շենքերի և շինությունների կապիտալ վերանորոգում» հոդվածով): 
4. Սահմանել, որ Հայաստանի Հանրապետության պաշտպանության նախարարությունը և Հայաստանի Հանրապետության Արմավիրի մարզպետարանը Հայաստանի Հանրապետության օրենսդրությամբ սահմանված կարգով կազմակերպում են սույն որոշման 2-րդ և 3-րդ կետերով նախատեսված աշխատանքները՝ դրանք ձեռք բերելով բանակցային ընթացակարգ կիրառելու միջոցով՝ առանց գնումների մասին հայտարարությունը նախապես հրապարակելու, «Գնումների մասին» Հայաստանի Հանրապետության օրենքի 20-րդ հոդվածի 5-րդ մասի 2-րդ կետով նախատեսված ընթացակարգով:
5. Հայաստանի Հանրապետության տարածքային կառավարման և արտակարգ իրավիճակների նախարարին՝ սույն որոշումն ուժի մեջ մտնելուց հետո՝ մեկամսյա ժամկետում, սահմանված կարգով ներկայացնել առաջարկություն Հայաստանի Հանրապետության կառավարության 2015 թվականի հուլիսի 2-ի <<Հայաստանի Հանրապետության 2015 թվականի պետական բյուջեից գումար հատկացնելու և Հայաստանի Հանրապետության կառավարության 2014 թվականի դեկտեմբերի 18-ի N 1515-Ն որոշման մեջ լրացումներ կատարելու մասին>> N 766-Ն որոշման մեջ փոփոխություններ կատարելու մասին՝ նախատեսելով՝ 
1) որոշման 1-ին կետում <<4,395,000.0 հազ. դրամ>> բառերը փոխարինել <<4,365,000.0 հազ. դրամ>> բառերով, 
2) որոշման 1-ին կետի 3-րդ ենթակետում <<635,000.0 հազ. դրամ>> բառերը փոխարինել <<605,000.0 հազ. դրամ>> բառերով, 
3) ուժը կորցրած ճանաչել որոշման N 3 հավելվածի 4.9 կետը՝ դրանից բխող համապատասխան փոփոխություններ կատարելով նշված հավելվածում:
6. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:



ՏԵՂԵԿԱՆՔ-ՀԻՄՆԱՎՈՐՈՒՄ
ՀՀ կառավարության որոշման նախագծի

Սույն որոշման ընդունումը պայմանավորված է Մուսա լեռան հերոսամարտի 100-ամյակի նշումը պատշաճ կերպով կազմակերպելու անհրաժեշտությամբ:
ՀՀ Արմավիրի մարզի Բաղրամյանի գյուղական համայնքի վարչական սահմաններում գտնվող ՀՀ պաշտպանության նախարարության <<Սարդարապատի հերոսամարտի հուշահամալիր, Հայոց ազգագրության և ազատագրական պայքարի պատմության ազգային թանգարան>> ՊՈԱԿ-ի <<Մուսա լեռան հերոսամարտի և մուսալեռցիների ազգագրության թանգարան>> մասնաճյուղը գտնվում է անմխիթար վիճակում և հրատապ հիմնանորոգման կարիք ունի: Խնդիրն հատկապես կարևորվում է այն հանգամանքով, որ 2015թ. սեպտեմբերին լրանում է Մուսա լեռան հերոսամարտի 100-ամյակը և նախատեսվում է իրականացնել մշակութային և այլ հոբելյանական միջոցառումներ: 
